
IRITZIA

Irakurleon saria

Ekainaren 15eko arratserako 
planik ez baduzu, Amasako Hika 
txakolindegira gerturatzeko 

gonbita luzatu nahi nizuke lerroon 
bidez, irakurle. 2021eko 111 Akade-
miaren Saria Eider Rodriguezi emate-
ko ekitaldia ospatuko dugu bertan, eta 
poz handia litzateke guretzat egun 
horretan gurekin izango bazina.

Euskal Herrian irakurleok hautatu eta 
ematen dugun sari bakarra da 111 
Akademiaren Saria, ondo dakizun 
bezala 1996an Beterrin sortua, 
Beterriko irakurleen bultzadarekin 
martxan jarria eta bultzada horri esker 
Euskal Herri mailako hedadura hartu 
duena. Irakurleek euren iritzia emateko 
plazarik apenas zegoen garaian ekin 
genion gure ibilbideari, hain zuzen ere 
euskal literaturaren panoraman 
irakurleari ahotsa eta protagonismoa 
emateko. 26 urteren ostean izugarri 
aldatu egoera, eta gaur egun irakurleak 
hamaika bide ditu irakurri duen horri 
buruzkoak han eta hemen zabaltzeko. 
Irakurleok hautatu eta ematen dugun 
sari honek, ordea, bakarra izaten 
jarraitzen du, eta mende laurdenetik 
gorako ibilbidearen ostean, saria 

jasotzen duten idazleek gauza bera 
errepikatzen dute urtea joan eta urtea 
etorri: irakurleek hautatua izateak 
izaera berezia ematen diola sariari.

Une honetan 212 akademiakidek 
osatzen dute 111 Akademia eta, aipatu 
bezala, gaur egun irakurle horiek 

Euskal Herri osoko hainbat eta hainbat 
txokotakoak diren arren, ez dugu 
ahazten ekimena abiarazi zuena 
Beterriko irakurle taldetxo hura izan 
zela; orain ia pentsaezina dirudien 
arren, gutun bidez edota Beterriko 
Liburua aldizkariko txarteltxoen bidez 
euren botoa postaz bidaltzen zuen 
irakurle taldetxo hura. Horregatik nahi 
izaten dugu urtero idazle sarituari 
omen egitera eskualdera itzuli, jatorrira 
itzuli. Eta azken urteotan Amasako 
Izarmendiko paraje ederrean kokatuta 
dagoen Hika Txakolindegiak eman 
digu euskal literaturaren urteroko 
agendan gero eta garrantzi handiagoa 
hartzen ari den hitzordu hau ospatzeko 
aukera. Irakurleek Eider Rodriguezen 
'Eraikuntzarako materiala' hautatu 
dute 2021eko libururik gogokoen, eta 
huraxe sarituko dugu hilaren 15ean 
Amasan.

Azken oharra baino ez, amaitzeko: 
sari-emate ekitaldira etorri nahi 
baduzu akademia@111akademia.eus 
helbidera idaztea eskertuko genizuke, 
gutxi asko zenbat lagun izango garen 
jakitea komeni baitzaigu. Gustu handiz 
gordeko dizugu tokia.

AMAIA GOIKOETXEA 111 AKADEMIA

'ERAIKUNTZARAKO 
MATERIALA' IZAN DA 
2021EKO LIBURURIK 
GOGOKOENA

IRUNE ALFONSO AMASA-VILLABONA
Mugarri berria ezarri zuen 
2022ko ekainaren 1ak, eskual-
deko gizarte bizitzan. Egitas-
mo berri bat abiatu delako, 
Aiztondo bailaran sortu eta 

bertara begira lanean ari de-
lako eta emakumeak erdigu-
nean ipini dituelako. Aizton-
doko Nesken Kirol Taldearen 
jendaurreko aurkezpena izan 
zen, hilabete luzez inurri la-

nean eraikitako lanaren on-
dorioz. Futboletik abiatuko 
dira, etorkizunean kirol jar-
duera berrietara zabaldu nahi-
rik. Xehetasun guztiak eskaini 
zituzten Amasa-Villabonako 

Gurea zineman. Egitasmo ho-
netan paper garrantzitsua bete 
duten hiru elkarteetako lehen-
dakarien eskutik, gainera. 
Billabona FKE taldeko Mikel 
Aranburu, Danena KE elkar-
teko Josu Sarasola eta bien 
kidetzetik sortu den Aiztondo 
NKE taldeko Ane Lasa lehen-
da izan ziren egitasmo berria-
ren ahotsa.

Billabona eta Danena taldeen 
eskuzabaltasuna
Gizarte bizitzan eraldaketa 
handia ematen ari da, genero 
berdintasunaren ikuspegitik. 
Eta saihestezina den bulkada 
hori giltzarri izan da. Horrela 
azaldu zuen Ane Lasak, aur-
kezpen ekitaldian: "Berdinta-
sunean hazi, hezi eta bizitze-
ko aurrerapausuak ematen ari 
da Euskal Herriko gizartea, eta 
nahiz eta prozesua hainbate-
tan mantsoa izan, aldaketak 
ematen ari dira. Azken urtee-
tan enpresa munduan, hez-
kuntzan eta baita kirolean ere, 
aurrerapausoak eman dira. 
Kirol mailan, gure eskualdean, 
jarduera ezberdinetan ema-
kumeen parte hartzea indar-
tu nahi da baina sarritan zail-
tasunak aurkitzen dira. Fut-
bolari dagokionez, Billabona 
futbol taldeak eta Zizurkilgo 
Danena kirol taldeak bere ga-
raian apustua egin zuten. Au-
sart jokatu zuten, emakumeen 
presentzia zelaian normaliza-
tzeko apustua egin zutelako".

Bidea eginez iristen dira au-
rerapausoak, eta klubek alda-
keta handirik gabeko inertzia-
ri heldu beharrean garrantzia 
handia izan dezakeen jokabi-
dea erakutsi zuten: Bi taldeen 
egituratik talde bakarra eta 
sendoagoa sortzea. Aiztondo 
NKE sortzeak ekarri du 2022ko 
ekainaren 1a mugarria izate-
ra. Aurrerapauso hori beha-
rrezkoa zelako, Lasa lehenda-
kariak azaldu bezala: "Orain 
arte neskek ez zuten kirol 
ibilbide osoa talde berean 
egiteko aukerarik. Aurreran-
tzean, bailarako neskei ibilbi-
de osoa klub berrian egiteko 
aukera ziurtatuko zaie".

Yare Aginaga, Laida Mendia eta Ainhoa Dias talde berriaren elastikoarekin agertu ziren taulagainera. AIURRI

Aiztondo Neska Kirol 
Taldea indartsu jaio da
Aiztondoko Billabona eta Danena taldeen egituratik klub berria sortu da eskualdean, bailararen 
izena hartu duena. Babes handiarekin abiatu da ekimena, bi klubez gain Asteasu, Aduna,  
Amasa-Villabona eta Zizurkilgo udaletxeen aitortza jaso baitute. Futbolaz harago iritsi nahi dute

ERREPORTAJEA

Klub berriaren lehen 
zuzendaritza taldea
Axier Aginaga, Joxerra Altuna, 
Imanol Arretxe, Javi Calvo, 
Iñaki Estebez, Iñigo Galarraga, 
Gorka Goikoetxea, Imanol 
Rodriguez, Mikel Aranburu, 
Josu Sarasola, eta Ane Lasa 
dira Aiztondo NKTko histo-
riako lehen zuzendaritza tal-
deko partaideak. Bistakoa da 
detailea: zuzendaritza postue-
tan dagoen emakumeen es-
kasia. Hori ere irauli beharko 
beharko da, eta horretan dau-
de futbol taldeko eragileak. 
"Ezin dugu ahaztu zuzenda-
ritzan emakumezkoen pre-
sentzia areagotu behar dela, 
eta ez bakarrik aurkeztu dugun 
klub berrian", adierazi zuen 
Mikel Aranburu Billabona FKE 

taldeko lehendakariak. Indar-
tsu ekin diote, eta historiako 
lehen denboraldian hasita 
egitasmo integrala lortu nahi-
ko lukete. Hots, benjaminetik 
hasi eta senior maila bitarte 
elastiko morea Gipuzkoako 
futbol zelaietan lehiatzen iku-
siz. Eta horren alde borrokatzen 
hasi dira honezkero. Entrena-
tzaile taldea osatu dute, eta 
eurak prestatzeko eta forma-
kuntza jasotzeko koordinazio 
mahaia osatu dute.

Izena emateko aukera dute 
eskualdeko neskek
Klub berriko jokalari izan nahi 
duenak, ekainaren 12ra bitar-
te izena-emateko aukera dau-
ka. Formulario erraz bat bete 
beharko da, eta hortik aurre-
ra kluba harremanetan jarriko 
da interesa agertu duen nes-
karekin. Klubak aurkezpen 
ekitaldian adierazi zuenea, 
taldearen prestaketa eta joko 
zelaiak Elbarrena eta Arratzain 
izango dira.

Amasa-Villabona, Zizurkil, 
Aduna eta Asteasuren babesa
'Hasiera indartsua' deskriba-
pena ez da ausaz hartutako 
adiera bat. Nabarmentzekoa 
da Billabona eta Danena es-
kualdeko bi klub ezberdin ados 
jarri eta bien lankidetzatik 
hirugarren klub berria sortzea. 
Eta hori bezain nabarmena 
da udalen inplikazioa. Lasak 
gogoan hartu zituen aurkezpen 
ekitaldian: "Asteasu, Aduna, 
Amasa-Villabona eta Zizurkil 
bailarako lau udalerrietako 
ordezkariek hasieratik izan 
ditugu alboan. Egitasmoa au-
rrera eramateko, pertsona 
askoren laguntza eta elkarla-
na behar izan da, baita insi-
tuzioena ere". Udalerri gehia-
go batu daitezke bidean.

Mikel Aranburu Billabona taldeko lehendakaria,  Ane Lasa Aiztondoko lehendakaria eta Josu Sarasola Danenako lehendakaria Gurean egin zuten aurkezpenean. AIURRI

KLUB BERRIAK BI 
JOKU-ZELAI DITU: 
ELBARRENA ETA 
ARRATZAIN

IZENA EMATEKO 
EPEA IREKI DUTE, 
ADIN TARTE 
GUZTIEI ZABALIK

ERREPORTAJEA

Eskualdean aurkitu du 
klubak bidea urratzeko 
beharrezko guztia. Detaile 
guztiak zaindu dituztela 
nabari da. Klub berriaren 
elastikoa, logotipoa eta 
informazio eta komunikazio 
teknologien erabilerarako 
beharrezkoa zutena ere 
Aiztondon aurkitu dute. 

Taldeari nortasuna eta 
izaera emango dion 
logotipoa diseinatzearen 
ardura Izaro Lizarraga 
zizurkildarrarena izan da. 
Irene Larrañagak, bestalde, 
sare sozialen eta 
komunikazioaren kudeaketa 
lanak egingo ditu taldearen 
ibilbidea lau haizetara 
zabaldu asmoz.

Logotipoak asmo eta 
izate ezberdinak biltzen ditu 
bere baitan. Hiruki forma 
badu, emakumeen 
sinboloetakoa badelako. 
Zubia ageri da, udalerri 
ezberdinen arteko lotura 
irudikatu nahi duena. Eta, 
noski, kolore morea. Lerro 
diagonalak eta marrak aurki 
daitezke ere, kirolak duen 
berezko dinamismoa 
irudikatzen dutenak.

Pozarren zegoen 
Lizarraga diseinatzailea, 
jaso zuen gonbitearekin. 
Eskualdekoa, kirolaria eta 
feminismoaren aldeko joera 
argia baitauka.

Klubaren bost helburuak
1. Talde mailako kirola sortu 

eta bultzatzea: "Taldean 
gozatu, lehiatu, entrenatu 
eta talde izaera sortzea. 
Talde batek trasmititzen 
dituen baloreak sustatuz, 
pertsona bakoitzaren 
abilezia eta trebeziak 
onartu, errespetatu, eta 
elkar laguntzea".

2. Bailaran aukera berria 
sortzea: "Herri txikietan 
bizitzeak dakarren 
ondorioetako bat 
zerbitzuen eskasia da. 
Talde berriak gertutasuna 
eskaini nahi du. Eta 
ibilbide guztia bertan 
egiteko aukera ematea". 

3. Ohitura osasuntsuak 
sustatzea: "Kirolak 
hainbat arlo hartzen ditu 
bere baitan: Prebentzioa, 
osasuna, giza 
harremanak..." 

4. Ahalduntzea: "Emakumea 
lehiaketan geroz eta 
gehiago aritzea, zelaian 
gozatzea eta ez lotsatzea, 
mutilak bezala jolasean 
aritzeko gai direla 
sinistea. Eta ez bakarrik 
jokalari modura, baita 

entrenatzaile, arbitro edo 
zuzendaritza kide modura 
ere. Klub bezala eredu 
izan behar dugu, eta 
gizarte mailan gauzak 
aldatu nahi baditugu geuk 
ere gure aletxoa jarri 
beharko dugu".

5. Gizartea hezi: "Gizartea 
heztea izango litzateke 
bosgarren helburua. 
Aldaketak egoteko 
kontzientzia sakondu 
behar dela uste dugu 
zuzendaritzako kideok. 
Taldea sortzerako 
garaian, Udal 
ordezkariekin bildu, eta 
berdintasun plan bat 
garatzea eskatu dugu".

Izaro Lizarraga zizurkildarra da logotipoaren diseinatzailea. AIURRI

KM0 filosofia Aiztondo NKE klub berrian

BERDINTASUN PLANA 
GARATZEA ESKATU 
DIETE ESKUALDEKO 
UDAL ORDEZKARIEI

ERREPORTAJEA

ERREDAKZIOA ESKUALDEA
Pilota bezain asteburu boro-
bila izan zen aurrekoa, Ama-
sa-Villabonan. 75 urte ez dira 
egunero ospatzen eta, Behar 
Zanako kideak gogotsu zeuden 
ostiraletik. Ostiraleko 18:00tan 
jaurti zuten suziria elkarteko 

kideek, elkartearen izena da-
raman pilotalekutik bertatik. 
Buruhandi, erraldoi, eta ipotxak 
ibili ziren kaleetan barrena, 
herriko dultzaineroekin bate-
ra. Ordu berean, 25 orduko 
pilota maratoi solidarioari 
hasiera eman zioten. Bertan 

hamabi pilota era baina gehia-
go jokatu ziren. Pilotari pro-
fesionalak, afizonatu mailako 
onenak, nesken pala txapel-
ketako kideak, lagunartekoak, 
eskola mailakoak, herritarren 
artekoak... pilotaren festa, bere 
osotasunean!

Maratoiaren bidez Behar-Za-
na elkartearen 75+1 urteurre-
na ospatzearekin batera, As-
panogi elkartearen alde egitea 
zen bigarren helburu nagusia. 
Maratoiak iraun bitartean As-
panogiko postua bertan jarri 
zuten eta elkartearen ekoiz-
penak erosteko aukera izan 
zen. Zer esanik ez, bi helburu 
nagusiekin batera, euskal pi-
lota sustatzea izan zela hiru-
garren helburua.

25 ordutan ez zen argirik 
itzali pilotalekuan eta jendea 
ere ez zen falta izan. Larunbat 
arratsaldean, ekimena amai-
tzeko Alejo familiari eta Iñaki 
Lizaso Behar-Zana pilota el-
karteko kideari omenaldi bana 
egin zieten. Alejoren familiak 
lore sorta eta pilotazaleen 

Kirol jardueraz harago 
doan ospakizuna
Amasa-Villabonako gizarte bizitza garaikidean Behar-Zana elkarteak protagonismo berezia hartu 
du, eta herria herri egiten duen gizarte eragile nagusietakoa da. 75. urteurrena asteburu osora 
luzatu da. Luzaro gogoratuko den asteburua izango da

Urteurreneko afarian giro ederra egon zen. Argazki ugari ikusgai daude Aiurri.eus webgunean. AIURRI

txalo zaparrada jaso zuen. 
Lizasori aldiz, egiten duen lan 
eskergagatik omendu zuten. 
"Pilotadek higatik batzen gai-
tuzte, bejondaikela Iñaki!" 
zioen oparia jaso zuen. Eki-
taldiarekin amaitzeko, Incan-
sables txarangak kalejira egin 
zuen udalerrian barrena. Jo-
tasu aritu ziren goizalderarte. 
Haiek baitira danborradari 
soinu banda jartzen diotenak. 

Elkarteko afaria inoiz baino 
luzeagoa izan zen, izan ere, 

danbor jotzaileek ez zuten 
mahaitik altxatzeko inongo 
presarik. Lagun artean gusto-
ra ziren irribartsu, kantari, eta 
mar txosoenak dantzan. 
00:00tan hasi zen bakoitza 
bere tanbor, upel, sardeska 
handi, bandera, eta makilak 
hartuta. Zegokien postuan 
jarri eta lanean hasi ziren. Go-
goz aritu ziren herritik barre-
na pieza desberdinak joz; gau 
kuttuna izaten da askorentzat, 
eta bi urteren ondoren ilusio 

aurpegiak nabari ziren. Herri-
ko kaleak astindu ondoren, 
Behar Zana elkartera itzuli eta 
bertan amaitu zuten festa txa-
rangako kideekin batera. Txa-
ranga amaitu zenean, trikitixa 
eta panderoa hartu eta kale-
jira ederrak egin ziztuten el-
karte barruan, izugarrizko 
festa sortuz. 

Asteburu osoko ospakizunak 
igandean amaitu ziren. Eguna 
goiz-goizetik hasteko, herriko 
dultzaineroek Dianajo zuten. 

Ondoren, goizeko 11:00etan, 
errebote partida jokatu zuten, 
Errebote plazan. Partida, Behar 
Zana Pilotari Elkarteko pilo-
tarien eta pilotari ohien arte-
ko lehia izan zen, familia eta 
lagunen arteko saioa. Amaie-
ra bikaina. Gogoan iltzatuta 
geratuko da 75+1. urteurrena. 

Atal berezia Aiurri.eus
Urteurreneko atal berezian 
informazioa, argazkiak eta 
bideoak ikusgai daude.

Gauerdian, afari eta afaloste dotorearen ostean, kalez kale ibili zen danborrada. AIURRI

Lizasori eskertza pilotaren alde egiten duen lan guztiagatik. AIURRI Alejo familiak azken partida jokatu eta, omenaldia jaso zuen. AIURRI

BEHAR-ZANA | 75 URTE

Kamiseta zuriarekin Behar-Zana Pilota elkarteko gaur egungo jokalariak, urdinarekin, aldiz, jokalari ohiak . DABID ARGINDAR

Jon Ander Artola pilota zestan hartu eta jaurtitzeko momentua. DABID ARGINDARErrebote plazan, etxean, eta etxekoek, errebote partida jokatzen. DABID ARGINDAR



J.ANDER UBEDA AMASA-VILLABONA
Ekainaren hasieran ospatu du 
Behar-Zana elkarteak bere 
sorreraren 75. urteurrena. Be-
rez, 2021ean zuen mugarria 
baina Koronabirusak eragin-
dako pandemiak atzera bota 
ditu gizarte mailako ekimen 
ia-ia guztiak. 2022an, urtebe-
teko azterapenarekin bada 
ere, ospakizunetan murgildu 
dira.

Pilotazaletasuna izan zen 
Behar-Zana elkartea sortzeko 
arrazoia. 1946. urtean inau-
guratu zen Behar-Zana elkar-
tea. Elkartea zabaldu aurretik, 
ordea, Periodista tabernan 
biltzen zen hainbat herritar 
pilotaren inguruko kontuak 
lotzeko. Ramon Mintegiak 
egiten zuen taldearen buru 
baina, Klaudio Saizar, Remigio 
Ayestaran, Baldomero Ler-
txundi eta beste hainbat he-

rritar ere elkartzen zen. Egun, 
Behar-Zana elkartea dagoen 
eraikina, Batzokia izan zen 
gerra aurrerik. Francoren dik-
taduraren garaian zabaldu zen 
elkartea, arau zorrotzen men-
pean. Kirola zen baimenduta 

zuten jardunbide bakarra. Datu 
hauek eta lekukotza interes-
garriak bikain bildu zituen 
Ainhoa Arozena kazetariak 
Lumane aldizkariaren 5. alean. 
"Lanerako borondatea zegoen 
orduan, baita pilotarekiko 

afizioa ere", gogoan zuen al-
dizkari hartan Joxe Ugarte-
mendiak. Eta egin behar izaten 
zuten ahalegin ekonomikoa 
gogoan hartu zuen: “Bazkideek 
bi pezeta eta berrogeita hamar 
zentimo ordaintzen genuen 
urteko kuota. Orain huskeria 
dirudien kopuru hori, orduan, 
nonbaitetik sortu behar izaten 
zen”.

2008an Jon Unanue Lopezek 
“Euskaldunen errebotea” ize-
neko argitalpen bikaina argi-
tara eman zuen, jokoaren 
historia eta xehetasun guztiak 
hitzez, irudiz eta grafikoz abe-
rastuta. Egun, 4 eurotan salgai 
dago Larramendi Bazkunaren 
webgunean. Kalitate handikoa 
da, eta Unanuek bidelagun 
apartak izan zituen bere lan-
gintza aurrera eramateko ga-
raian: Jose Antonio Jauregi 
Iruretagoiena billabonatarra 
eta urte luzez Behar-Zana el-
karteko pilota arduraduna 
izandakoa, eta Iñaki Gozalo 
Erro Wentxi diseinatzailea.

Balio handikoa baita Erre-
botea, eta bereziki hura irau-
narazteko Villabonako elkar-
teak egiten duen ahalegina. 
Historian atzera nabarmen 
egin behar baita jokoaren sus-
traiak topatu nahi baditugu. 
Honakoa idatzi zuen Unanuek, 
hizpide dugun liburuxkan: 

Ezker eskuin, Pako Aiestaran, Patxi Ordozgoiti, Adrian Berasategi, Rosendo Garate, Francisco Zumeaga, Godo Hernandorena, Baldomero Lertxundi,  
Federico Urdanpilleta, Angel Irazu, Juanito Ezkioga. Haurrak, eserita, Juan Ugarte eta zutik Anton Lertxudi. AIURRI

Behar-Zana elkartearen 
sorrerako urteak
75 urte atzera, zaletasunak eman zuen billabonatar lagun taldea elkartea osatzera. Elkarteak 
geroztik ibilbide oparoa osatu du kirol eta gizarte bizitzan eragile garrantzitsua bilakatzearino. 
Errebotea bilakatu da, geroztik. Amasa-Villabonako ikurretakoa

Argitalpen berezia larramendibazkuna.eus gunean salgai dago. AIURRI

BEHAR-ZANA | 75 URTE

10 AIURRI BETERRI-AIZTONDOKO HAMABOSKARIA 2022-06-10



Argazkia Asteasuko plazan 
atera zuten arren, bertako 
pilotariak ez dira herrikoak, 
Amasa-Villabonakoak 
baizik. Horrek ordea ez du 
esan nahi Asteasun 
errebotean jokatzen ez 
zenik, izan ere, Asteasu 
izan zen bailara honetan, 
eta Amasa-Villabonaren 
jarraian noski, errebotean 
gehien jokatu zen herria. 
1936ko Gerra Zibilaren 
ondorioz ala ondoren 
errebotean jokatzeari utzi 
zioten Gipuzkoako herri 
askotan; Amasa-Villabona 
eta Zubieta izan dira 
ohitura horri gaur egunera 
arte heldu dioten herri 
bakarrak. Argazkia 
Asteasuko Andres Vitoriak 
laga zion Aiurriri 1996an, 
eta bertakoen izen-
abizenak ere berak 
emandakoak dira.

Errebote izena nondik 
dator?
Sakalariak eskuz pilota 
frontis edo pareta aldera 

botatzen duenean, 
paretean jo gabe botea 
aurrena zoruan egiten 
baldin badu eta ondoren 
paretean bigarren botea, 
horri deitzen zaio 
“errebotea”, hots, 
errestoan jo behar duenak 
pilotak bi bote eman 
ondoren jotzea, baina 
botea lehenik zoruan jo 
duenean eta ondoren 
paretan. Sakeak zuzenean 
paretean jotzen baldin 
badu eta ondoren zoruan 
bigarren botea horri 
“pareta” deitzen zaio. 
Horrela egindako sakea 
ona da ere, errebotez 
egindakoa bezalaxe, baina 
berez errebotea 
aurrenaurrena kantxan 
ematen duenari deitzen 
zaio. Hara nondik hartu 
zuen pilota-joku mota 
honek izena.

Villabonan eta Asteasun
XX. mendearen lehen 
herenean jo zuen bere 
gailurra. Lapurdin, Nafarroa 

Beherean, Zuberoan, 
Baztan aldean eta Beterri 
aldean jokatzen zen. 
Errebotearen mende 
hasierako loraldi hartan 
zerikusi handirik izan zuen, 
besteak beste, Teodoro 
Hernandorena 
zizurkildarrak, bere 
ekimenez sortu eta bilakatu 
baitzen, II. Errepublikaren 
garaian, Errebote 
Zabalkunderako Euskal 
Elkartea, eta errebote 
jokoaren lehenengo 
arautegia argitaratu zuen 
1932. urtean.

Gaur egun Iparraldeko 
frontoietan du indarrik 
handiena erreboteak eta, 
mugaz bestaldean Amasa-
Villabonan eta Zubietan 
jokatzen da. Esan liteke, 
beraz, iraganeko herri 
guztietara zabaltzen ez den 
arren, oraindik lehen aipatu 
dugun mugaz bi aldeetako 
eremu horretan eusten 
zaiola XXI. mendean, 
zailtasunak zailtasun, 
erreboteari.

Pako Aiestaran, Juanito Ezkioga, Joxe Segurola, Ramon Mintegia eta Inazio Subijana. AIURRI

Errebotea Asteasun, 1930 inguruan
“Euskaldunok jokatu ohi di-
tugun pilota-joko guztien 
artetik, ziurrenik Errebote 
deiturikoa eta Laxoa dira jo-
ko-motarik zaharrenak edo 
zaharrenetakoak, horien jar-
dunak gaur egun Euskal He-
rriko eskualde eta herri gutxi 
batzuetara murrizturik dauden 
arren. Errebotea, berrehun 
bat urteko antzinatasuna izan 
dezakeen jokua da eta horren 
jatorria Europa erdi eta men-
debalde osoan barrena garai 
batean jokatzen zen Jeu de 
Paume izeneko jokua izan 
liteke. Hain zuzen ere, Jeu de 
Paume horretatik apurka-apur-
ka garatu ziren, besteak beste, 
gaur egun mundu osoan za-
balduriko tenisa, eta baita gure 
txokoan bizirik dirauen Erre-
botea”.

Erreboteko mundiala,  
bakarra 
1952 urtean, Donostiako Ama-
ra auzoan, pilotaren historia 
guztian jokatu den mundu 
mailako errebote txapelketa 
bakarra jokatu zen. Villabo-
nako taldeak Iparraldekoen 
kontra jokatu zuen eta bigarren 
postua lortu zuen "beharko, 
beste talderik ez zen eta... 
Francok Martin Artajo minis-
troa bidali zuen sariak ema-
tera. Gerora, Mundiala joka-
tzeko, gutxienez hiru talde 
behar zirela esan zuten. Bi 
talde besterik ez zeudenez, ez 
zen berriro jokatu".

Pako Etxenike, Joxe Mari 
Zaldua, Migel Zalakain, Karlos 
Etxenike eta Antonio Arratibel 
boskoteak jokatu zuen txapel-
keta historiko hartan. Pako 
Etxenikek Lumane argitalpean 
2005ean gogoratzen zuenez, 
“Iparraldeko taldeko pilotariak, 
berriz, hiru Donibane Lohi-
tzunekoak ziren, Baigorriko 
bat eta Sarako beste bat. Ipa-
rraldeko pilotariekin, oraindik 
ere harremana mantentzen 
dut. Noizean behin, bazkal-
tzeko elkartzen gara". Hango 
eta hemengoen artean adis-
kidetasuna sendotzeko balia-
garria izan zen. Iragan loriatsua 
izan zuen erreboteak, gurean.

IRUNE ALFONSO ASTEASU
Aiztondo bailaratik El Salva-
dorreko Segundo Montes ko-
munitatea laguntzeko ekime-
na ez da agortu. Asteasun egin 
zen azken ekitaldi ofizialean 
eskualdetik bideratzen den 
laguntza zeinen garrantzitsua 
den frogatu ahal izan zen.

"Senidetze hau bakarra da"
Euskal Fondoa erakundeak 
balioan jarri zuen eskualdeko 
ekimena: "Ematen duzuen 
laguntzagatik, baino, batez 
ere daukazuen konpromisoa-
gatik. Beti esaten dut: senide-

tze hau bakarra da. Hainbat 
herritan egiten dut lan eta 
eskualde honetakoa bakarra 
da. Beste tokitan harremanak 
egon badaude, baina ez gisa 
honetakoak. Aiztondoko era-
kundeetatik arlo askotan era-
giten baita: Eskolak, udalerriak, 
herritarrak... Horregatik diot 

kasu bakana dela. Harro nago, 
eta Euskal Fondotik hori tras-
mititzen diegu Segundo Mon-
tes komunitatera joaten gare-
nean". 

Nory Hernandez, El 
Salvadorreko gaztea
Oso pozik agertu zen Astea-
suko ekitaldian eta halaxe 
deskribatu zuen une horreta-
ko sentipena: "Eskerrak eman 
nahi dizkizuet Euskal Herriak, 
eta, bereziki, Aiztondo baila-
rak erakutsi duen elkartasu-
nagatik. Bihotzez. Asko naba-
ritzen baita hogeita hamar 

urtetik gorako konexio hori. 
Etortzen naizen aldiro etxean 
bezala sentitzen naiz. Urte 
hauetan guztietan poztasun 
ikaragarri hori nabaritu dugu. 
El Salvador oso herrialde ga-
tazkatsua izan da, arazo asko-
rekin, baina hala eta guztiz ere 
senidetze honek aurrera ja-
rraitu du, eta aurrera jarraitzen 
dugu proiektu askorekin". 
Agurtu aurretik, Nory Hernan-
dez gazteak ekitaldira hurbil-
du zirenei Segundo Montes 
komunitatera gerturatzeko 
gonbitea luzatu zien. "Oso 
berezia eta aberasgarria izaten 
da esperientzia", adierazi zuen. 
Koronabirusaren okerrena 
igarota, nazioartera bidaia-
tzeko aukera dagoenez, hortxe 
gonbitea.

Senidetze eguna, 2009an 
hasita Aiztondo bailaran
2009ko ekainaren 1ean egin 
zen lehen ekitaldia, Zizurkilen. 
2010ekoa Adunan izan zen eta 
geroztik Aiztondo bailaran 
zehar txandaka antolatzen da 
ekitaldia. Aurtengoa Asteasun 
izan da, eta Asteasun bertan 
urtean zehar oso gogoan di-
tuzte Segundo Monteseko 
kideak. Martxoan lasterketa 
solidarioa antolatu zuten. Ki-
rol jardueran izena-eman 
zuten dirua hezkuntza alorre-
ko egitasmora bideratu zuten. 
Joseba Txapartegi Asteasuko 
zinegotzi eta Lasterketa Soli-
darioko antolatzaileetako 
batek horrela azaldu zuen 
aurtengo egitasmoa: "Laster-
keta antolatzeko asmotan 
genbiltzala Segundo Monte-
seko ikasleentzat beka lortze-
ko dirulaguntza eskaera iritsi 
zitzaigun. Bi ideiak lotu eta 
lasterketa solidarioa antolatzea 
erabaki genuen". Urtean zehar 
ekitaldi gehiago antolatzen 
da, eskualdean barrena.

Ekitaldia egin zuten Asteasuko udaletxean. Lagunarteko bazkaria egin zuten Sarasola sagardotegian. AIURRI

Segundo Montes 
komunitateari harrera
Senidetze eguna ospatu zen Asteasun, maiatzaren 28an. Pili Legarra alkateak egin zituen 
Aiztondo bailarako ordezkarien bozeramaile lanak. Segundo Montes komunitateko kideekin 
batera, ekitaldi ofizialean hitza hartu zuen Euskal Fondoak ere

2009AN ABIATU 
ZEN AIZTONDO ETA 
EL SALVADORREN 
ARTEKO SENIDETZEA

EKAINAK 10
OSTIRALA
19:00 Black Humour quartet 
eta New Lautan quartet
Klarinete bi laukote.
Asteasuko udal aretoa.

EKAINAK 12
IGANDEA
18:30 MuGaz taldea
Asteasuko Kale Nagusia.

UZTAILAK 8
OSTIRALA
22:00 Udako zinema
Zutik umeentzako filma
Asteasuko plazan.

UZTAILAK 9
LARUNBATA
09:00 Asteasuko  
mugarriak ezagutuz
Mendi ibilaldia
Asteasuko plazatik 
abiatuta.

ABUZTUAK 26
OSTIRALA
22:00 Udako zinema
"Hil kanpaiak"  
Imanol Rayoren filma.  
"Bi Anai" filmaren egilea da. 
Asteasuko  
plazan.

IRUNE ALFONSO ASTEASU
Ohiturarik ez zegoelako edo, 
distantzia handi samarrera 
jarri ziren ikusleak. Aholkua: 
Hurrengoan gerturatu zaitez-
kete gehiago. Musikariek es-

kertuko dute, eta gainera 
ikusleentzat askoz hobea da 
kantu bakoitzaren xehetasun 
tekniko asko gertu-gertutik 
ikusteko aukera dagoelako. 
Udan sartzeko egun gutxiren 

faltan, eguraldi oneko iluntzea 
emanaldiak antolatzeko oso 
aproposa da. Xiri-Miri elkar-
tearen eskutik, uda giroko 
ekitaldiak ez dira faltako. Be-
jondeigula!

Kultur jarduerak 
Asteasuko herrigunean
Musika plazara, eta herritarrak atera daitezela kalera! Xiri-Miri herriko kultur elkarteak  
"Fino's Band" Andoaingo Udal Musika eskolako ikasleen emanaldiarekin abiatu zuen udako 
kultur eskaintza. Musikaz harago, kultur jarduera gehiago egingo dituzte udan

Eguraldi onak lagunduta, iluntze polita izan zen plazara hurbildutako musikazaleentzat. AIURRI

MuGaz taldea. AIURRI

EGITARAUA

Fino's Band, Andoaingo Udal Musika Eskolako ikasleen artean sortu zen taldea. AIURRI

Zu ere argazkilari:

Zure argazkia Irudiz irudi atalean 
argitaratu nahi baduzu, jar zaitez 
gurekin harremanetan: 

diseinua@aiurri.eus

Argazkia eta testua: 
Aitor Alkain

Datu teknikoak: 
Oympus E-M10   Mark II 
f/11 
1/100 
ISO 640 
46mm

Herri guztietan daude
garai bateko bizimodu baten arrastoak.
Egunero ikusi arren
ikusezin bihurtu diren 
iraganaren lekuko isilak.
Hau gertatzen da Andoaingo
Goikoplazan ere.

AINHOA GIL AIZTONDO
Adunako Arrazubi baserriko 
sagastiari merezitako balioa 
ematea; horixe da Xabier Aran-
buru, Josu Ozaita eta Jaione 
Aranbururen helburu nagusia. 
Helburu horrekin sortu dute 
Errebelde upategia. Xabier eta 
Jaioneren aitona zenak jarri 
zuen sagastia Arrazubin 1991 
urtean, eta azken urtetan, sal-
du egin izan dute bertako 
sagarra.

Xabierren osaba Manuelek 
zaindu izan ditu sagastiak. Eta 
urtetan etxekoek egindako lan 
horri jarraipena ematea pen-
tsatu zuten Josuk eta Xabierrek. 
“Sagastiari balioa eman nahi 
genion. Garbi genuen paisaia 
zaindu egin behar dela. Hel-
buru horri eusteko azken pro-
duktua ateratzea lortu behar 
genuen; sagardoa eginez”. 
Probak egiten hastea erabaki 
zuten eta horixe izan zen upa-
tegiaren lehen harria. Tolare 
txiki bat erosi, eta martxan 
jarri ziren. “Aurreko belaunal-
dikoek ez zuten sagardoa egi-
ten eta ez dugu jaso kultura 
hori etxean. Jakoba Errekon-
dorengana jo genuen eta hark 
irizpide batzuk markatu ziz-
kigun. Beldurra galdu eta au-
rrerapausoa ematera anima-
tu gintuen”.

Produktu zaindua
Asko zaindutako sagardoa 
egiten dute Errebelde upate-
gian. Josu Ozaitak azaldu due-
nez, “sagarraren bilketa bera 
ere oso zaindua da. Heldu 

ahala biltzen ditugu sagarrak 
eta, 10 kiloko kaxetan, sagar 
mota bakoitza bereizita. Modu 
horretan eginda, asko luzatzen 
zaigu sagar-bilketa. Izan ere, 
badira abuztu bukaeran hel-
duta dauden sagar mota ba-
tzuk, eta badira urria amaieran 
biltzen direnak ere. Bilketa 
horrela egiteak eragina du 
sagardoaren kalitatean”. Ilar-
giaren gora-beherak ere kon-
tuan hartzen dituzte, botila-
tzerakoan. “Hori etxetik jaso 

dugu, eta baita gure kabuz 
ikasten ere”.

25 sagar mota dituzte Arra-
zubiko sagastian. "Bereizita 
biltzen ditugunez, ondo jakin 
dezakegu kupel bakoitzean 
zein sagar mota dagoen eta 
zein proportziotan. Sagarra 
bildu eta hurrengo egunean 
egiten dugu sagardoa”. Egu-
rrezko kupeletan ontzen dute 
sagardoa. “Gure sagardoa 
erabat naturala da, sagar hu-
tsarekin egina”.

Familiaren laguntza
Etxekoen laguntza handia izan 
dutela azpimarratu dute Xa-
bierrek eta Josuk: “Gurasoak, 
osaba-izebak, lehengusuak, 
seme-alabak… guztiak ibili 
dira sagarra biltzen. Xarma 
berezia dute momentu horiek 
eta gure umeei kultura hau 
transmititzea ere garrantzitsua 
dela iruditzen zaigu. Guk orain 
ikasi dugu sagar-moten ingu-
ruan, baina gure umeak da-
goeneko ari dira hori guztia 
barneratzen”. Poz berezia 
ematen die, bestalde, aurreko 
belaunaldikoek euren ekime-
na nola hartu duten. “Pozik 
ikusten ditugu eta oso gustu-
ra gaude horregatik”. Hiruga-
rren aldiz bete dituzte kupelak 
aurten. Xabier Aranburuk 
azaldu duenez, “lehen urtean 
1000 litro inguru egin genituen. 
Artean ez genuen etiketarik 
eta gertukoei banatu genien, 
probatzen joateko. Iaz eraba-
ki genuen pausoa eman, eta 
sagardoa legez egitea. Horrek 
beste aldaketa bat ekarri zigun, 
izan ere, salmenta guztiak 
dagokion zergekin eta faktu-
rarekin egin behar da eta ho-
rrek beste lan batzuk eskatzen 
ditu eta gastu gehigarri batzu-
ren jabe egiten zara. Ez gara 
honetatik bizi, baina gutxie-
neko salmenta batzuk egin 
behar ditugu, gastu horiei 
aurre egin ahal izateko”. Sa-
gardoa egin ahal izateko ha-
sierako inbertsioa ere egin 
behar izan dute, noski. “Ma-
txaka erosi genuen, kupelak, 
botilak, etiketak…, sagardoa 
egiteko tokia bagenuen, eta 
banaketarako ibilgailua ere 
bai”.

Harrera bikaina
Gustora daude euren sagardoak 
izan duen harrerarekin. “To-
losako Ama tabernako kideek 
kalitatea zaintzen dute, apus-
tu hori egin dute eta gure sa-
gardoa erosten dute. Ahoz 
ahokoak ere indar handia du 
produktua ezagutarazteko 
garaian. Bestalde, Insta-
gram-eko kontuaren bidez ere 
lotu ditugu salmenta batzuk”. 

Errebelde, bertako 
sagardoa balioan 
jartzeko upategia
Duela hiru urte sortu zen Errebelde sagardo upategia, Adunan. Etxeko sagastia zaindu eta haren 
fruituen saldari dagokion balioa ematea du helburu. Etengabeko bilaketan, sagardo bereziak 
ekoizten dituzte

Detaile guztiak ondo zaintzen dituzte, baita botilen etiketak ere. AIURRI

AIZTONDO

Inork Errebelde upategiko 
kideekin harremanetan jarri 
nahi badu, instagram kontua-
ren bidez edota rbldsagar-
doak@gmail.com helbidera 
idatzita egin dezake. Salmen-
ta hutsa egin ordez, hitzordua 
lotzen dute erosketa egin nahi 
duen bezeroarekin. “Arrazubin 
geratzen gara, sagastian bertan 
elkartu eta sagardoa proba 
dezaten. Gure iritziz garran-
tzitsua da sagardoaren atzean 
dagoena ikustea. Gure proiek-
tua ezagutaraztea gogoko dugu 
eta jendeak oso ondo eran-
tzuten du, denbora hartzen 
dute hona etorri eta gurekin 
egoteko. Sorpresa polita izan 
da guretzat. Ezjakintasunetik 
sartu gara mundu honetan. 
Asmatu egin dugula dirudi eta 
jendea pozik dagoela egiten 
dugunarekin. Hori oso poz-
garria izan da guretzat”.

Balioan jartzea
Botilak, etiketak…, alderdi 
hori ere bereziki zaindu dute. 
Josuk azaldu duenez, “gure 

produktua balioan jartzeko, 
garrantzitsua da irudia ere 
zaintzea. Sagardoak, produk-
tu bezala, errespetua merezi 
duela iruditzen zaigu. Gure 
ikuspuntua zein den islatu 
nahi genuen etiketa berezi 
horiekin. Ardiak, erleak, eguz-
kia, ilargia… sagasti batean 
aurki daitezkeen eta harengan 
eragina izaten duten elemen-
tuak batu dituzte Errebelde 
sagardo-botilen etiketan, adi-
bidez. 

“Horrez gain, guretzat sa-
gardo honek duen balio emo-
zional hori ere islatu nahi izan 
dugu, bihotz baten bidez”, 
gaineratu du. Julen Larruskain, 
Ane Pikaza eta Ander Ortiz de 
Murua izan ditugu etiketen 
diseinatzaileak.

Bost sagardo ezberdin
Bost sagardo ezberdin ekoiz-
ten dituzte Errebelden, tartean, 
baita sagar mota bakarrarekin 
egindakoak ere: “Manttoni 
sagarrarekin egin dugu bat. 
Nahiko sagar orekatua da, eta 
sagardo ona ateratzen da. 
Bestea urdin sagarrarekin 
egindakoa da. Gorputz gehia-
go du honek, kolore iluntsea-
goarekin. Sagarrak garrantzia 
handia du sagardoa egiteko 
garaian. Bakoitzak bere ukitua 
ematen dio eta hori orain ari 
gara ikasten”. Sagardo apar-
duna ere egin dute aurten, 
lehen aldiz. “Botilan egiten du 
ia prozesu guztia eta botilak 
ere gogorragoak dira, lehertu 
ez daitezen”. Sagar zukua ere 
ekoitzi dute. “Lehen ez zen 

batere ohikoa, baina sagardo-
gile batzuk hasi dira zukua 
egiten. Guk ere proba egitea 
erabaki genuen”. Sagardoa 
egiteko prozesuan, asko ikasi 
dutela azpimarratu dute bi 
gazteek: “Eta oraindik dena 
dugu ikasteko. Asko ari gara 
gozatzen. Probak egiten ari 
gara, barietate ezberdinak 
nahasten. Aitonak ikuspegi 
zabala izan zuen eta zazpi 
hektareako sagastia jarri zuen, 
25 sagar-mota ezberdinez 
osatuta. Guk, gure aldetik, 
balioan jarri nahi dugu saga-
rrondo zaharra, garai batean 
jartzen zena”.

Etxeko sagarrekin
Bi urtez behin egingo dute 
sagardoa. “Etxeko sagarrekin 
egin nahi dugu sagardoa eta, 
normalean, bi urtez behin 
ematen du sagarra. Beraz, 
datorren urtean ziurrenik ez 
dugu sagardorik egingo. Guk 
ez dugu txotx denboraldirik, 
eta horrek lasaitasuna ematen 
digu”.

Josu Ozaita eta Xabier Aranburu, Adunako sagastian. Bertatik ateratzen da Errebelde sagardoa. AIURRI

"ORAINDIK DENA 
DUGU IKASTEKO. 
BIDEAN GOZATZEN 
ARI GARA"

"ARRAZUBIKO 
SAGASTIARI 
BALIOA EMAN  
NAHI GENION"

AIZTONDO

XABIER LASA ANDOAIN
Konta ezazu zer lortu berri duzun 
Municheko orkestran.
Orkestrak bi urtetik behin 
lehiaketa modukoa irekitzen 
du, bertan instrumentu des-
berdinen akademizistak har-
tzeko. Nolabait, harrobi gisa 
funtzionatzen du akademizis-
ten sistemak. Bada, 45 lagun 
aurkeztu ginen perkusioko 
postu bakarrerako, eta ni hau-
tatu ninduten bi azterketa egin 
eta gero.

Kontuan izan behar da Or-
kestra horretan plaza finkoa 
lortzeko bidean, lehenbizi, 
lehian parte hartzeko gonbi-
datu egin behar zaituztela; 
jende ugari aurkezten da, gal-
bahe gogorra ezartzen dute, 
eta akademizista izateak asko 
laguntzen du posizio onean 
egoteko.

Martxoan aukeratu ninduten, 
eta ondoren bi urte dauzkat 
aurretik lehiaketa horretarako 
prestatzeko. Hilero hamar 
lan-eguneko kontratua egin 
didate, eta klaseak jasotzen 
ditut, entseguetara joan, eta 
tarteka, Orkestrarekin kon-
tzertuetan ari naiz.
Pozez txoratzen egongo zara…
Amets batean bezala nago! 
Dena den, ezin dut orain arte 
lortutako kontzentrazioa gal-
du. Gogoan hartzeko gomen-
dioa egin zidan zuzendariak 
hasieran: “goza ezazu lortu-
takoarekin, baina ez lokartu. 
Ikasle asko ezagutu ditut zure 
postu hori eskuratu dutenak, 
eta erlaxatu egin direnak 

gero…”. Saiatuko naiz gomen-
dio hori ez ahazten.

Azken helburua betetzen ez 
badut ere, irabazten irtengo 
naiz abentura honetatik; izan 
ere, jada, eskarmentua pilatzen 

ari naiz musikari gisa, jabetzen 
ari naiz non diren nire mugak, 
eta, gainera, curriculumean 
betirako geratuko zait Bava-
riako Estatu Operako akade-
mizista izan nintzela.

Eta zer moduz orain arte?
Primeran! Martxoan hasi, eta 
berehala, Orkestra sinfonikoa-
rekin jo nuen. Ondoren, Lu-
xenburgo eta Brusela aldean 
egin zen birarako hautatu 
ninduten. Azken astetan, be-
deratzi egunetan segidan ope-
ran egin diren kontzertuetan 
aritu naiz.
Zein maila dauka Municheko 
konpainiak?
Izugarria! Munduko Opera 
konpainiarik ospetsuenetakoa 
da. Adituen esanetan, New 
Yorkeko Metropolitan Opera, 
Milaneko La Scala eta hirurak, 
munduko gailurra osatzen 
dute operen arloan. Egia esan, 
Alemania musika klasikoaren 
habia da; bertan dute jatorria 
hainbat  konposatzai lek 
(Beethoven, Wagner, Bach, 
Brahms…), eta egun ere, ber-
tako herritarrak munduko 
jantzienak izango dira, musi-
kari zein entzule gisa.
Perkusio jole batek, zer nolako 
aukerak dauzka musikaren ar-
loan?
Behin goi mailako ikasketak 
eginda, hiru aukera behintzat 
begiztatzen zaizkizu: orkestra 
batean jo, bakarlaria izan, ala, 
irakaskuntzako bidean jarri. 
Normalki, musikari gisa ja-
rraitzea izaten da guztion 
ametsa. Baina zaila dago hori, 
eta azkenean, bizimodua nola 
edo hala atera behar izaten 
denez, orkestra handiren ba-
tean plaza ez baduzu lortzen 
edo estilo desberdinetako (eta 
ez bakarrik klasikoa) taldeetan 
jotzen, irakasle izaten ahale-
gintzea da geratzen zaizun 
alternatiba.
Orkestra batean berezi samarrak 
zarete perkusio joleak, hainbat 
instrumentu baitauzkazue esku-
ra.
Instrumentu bakarra jotzera 
mugatzen diren beste musi-
karien aldean, gu suertekoak 
garela esango nuke, instru-
mentu asko jo baikenitzake! 
Bi taldetan berezi daitezke 
perkusioko tresnak: xafla-ins-
trumentuak (xilofonoa, me-
talofonoa, lira, bibrafonoa, 
marinba…) eta partxe-instru-

"Bi urteren buruan, 
Bavariako Orkestran 
plaza lor dezaket"
CARLOS RUBIO AMONDARAIN MUSIKARIA

Bavariako Estatu Operan (Bayerische Staatsoper) aritzeko atea ireki berri zaio Carlos Rubio 
Amondarain Andoaingo gazteari, perkusio jole gisa

"AMETS BATEAN 
BEZALA NAGO 
ORAIN ARTE 
LORTUTAKOAREKIN"

Urrun iritsi bada ere, konzentrazioa ezin duela galdu dio Rubiok. AIURRI

"MUNDUKO 
OPERARIK 
OSPETSUENETAKOA 
DA MUNICHEKOA"

KULTURA

mentuak (txarangetako kaxa, 
bonboa, tinbalak, bongoa, 
panderoa…). Orkestra batean, 
biolin joleek, klarinete jo-
leek…., gutxi edo gehiago, 
baina maiz hartzen dute pro-
tagonismoa musika pieza 
batean. Gure kasuan, ordea, 
gertatu liteke oso une zeha-
tzetan bakarrik eskuhartzea; 
are gehiago, gerta liteke piezan 
zehar, behin bakarrik jo behar 
izatea, kolpe bakarra egin behar 
izatea! Badago sinfonia bat 
horixe eskatzen dizuna, Bruck-
nerren 4. sinfonia. Une horre-
tarako egon behar duzu prest, 
eta eman beharreko kolpeak 
perfektua izan behar du, zu-
zendariak eta beste musikariak 
entzumen zorrotzekoak bai-
tira, eta berehala antzemango 
baitizute zuzen ala oker egin 
duzun.

Suspentsezko uneak bizi ohi 
du perkusio joleak orkestra 
barruan, eta nahitaezkoa du 
tentsioari eustea.
Orkestra handietan ez dirudi oso 
baloratua dagoenik perkusioa, 
beste instrumentuan aldean…
Arrazoi duzu, guztiz. Alema-
nian Euskal Herrian baino 
baloratuagoak gara, hala ere. 
Egia esan, orkestra klasikoetan 
berandu samar hartu zen ain-
tzat perkusioa. Bachek bere 
obretan tinbalak sartu zituen 
arren, ondorengo musika kla-
sizistarekin (Haydn, Mozart, 
Beethoven…) hasi zen nor-
maltzen bere presentzia.

Jende askok uste du ez dela 
batere zaila perkusio jolea 
izatea. Behin baino gehiagotan 
entzun behar izan dut, esate 
baterako, “triangelua neuk ere 
jo dezaket! Azkenean, zer da, 
bada, esku batekin zintzilika 
edukitzea, eta bestearekin, 
txotx batekin, altzairuzko hiru 
zatiak jotzea baizik?”. Zer esan-
go dizut, bada, lagun-giroan 

nagoenean, barre egitea bes-
terik ez zaidala geratzen...

Musika karrera amaitzera-
koan panderoari buruzko 
ikerlana egin nuenean ere, 
jendea harritu egin zitzaidan, 
eta baita barre egin ere.
Sakondu dezakezu panderoaren 
ikerlan horren gainean?
Munduko kultur guztietan 
dagoen elementua da. Gogo-
ko dut izugarri, eta mingarria 
egiten zait ematen zaion ga-
rrantzi eskasa. Are gehiago, 
perkusioen munduan, badira 
bigarren mailakotzat jotzen 
direnak, kriskitinak, triange-
lua… eta zaku horretan dago 
panderoa ere. Perkusiozko 
instrumentuetan espezializa-
tzen zarenean ohartzen zara 
uste baino konplikatuagoa 
dela horietako bakoitzaren 
manejua, eta guztiek ere erres-
petua merezi dutela.

Horrela, pandero desberdi-
nen ezaugarriak, jotzeko modu 
eta teknikak… aztertu nituen, 
eta Euskal Herrian ohikoa den 
panderoa jotzen ikasteko me-

todoa garatu nuen. Irakasleek 
ondo baloratu zidaten egin-
dako lana, eta argitaratzeko 
aukera planteatu zidaten. 
Noizbait kaleratuko nuke, 
baina aurrez zenbait hobe-
kuntza eginda.
Bolada egin duzu Alemanian. Zer 
moduz moldatzen zara?
Hango mentalitatera nahiko 
ondo moldatzen ari naiz, di-
ziplina zalea bainaiz ni ere. 
Benetakoa da alemaniarrei 
itsasten zaien zorroztasunaren 
topikoa, eta hau edo beste 
egiteko konpromezua hartzen 
badute, beteko dute hitza.

Hizkuntzarekin egin zitzai-
dan gogorra biziera, hasieran. 
Ingelesa menperatuta joan 
nintzen, eta argi dago han 
molda zaitezkeela hizkuntza 
horrekin. Baina argi ere ba-
daukat, printzipioz, bertakoe-
kin bertako hizkuntzan aritzea 
dela egokiena integratu nahi 
izatera, Euskal Herrian, Ale-
manian nahiz beste edozein 
tokietan. Hortaz, alemaniera-
ri eutsi nion lehenbiziko egu-

netik, eta horretan segitzen 
dut. Nolanahi ere, Municheko 
bizialditik zerbait ezkorra ai-
patzearren, bi kontu ekarriko 
nituzke. Alemaniako lekurik 
garestienean bizi naizela, ba-
tetik; lau pisu-kide bizi gara 
elkarrekin, eta egin kontu, 
logela batengatik hilabetean 
600 euro joaten zaizkigu. Bes-
talde, gastronomiarekin ere 
kexatzeko arrazoiak badauzkat. 
Alemanian jatearen kultura 
ez daukate oso garatuta, eta 
orohar, ez dute estimatzen 
sukalde-lana. Plater errazak 
jatera ohituta daude, azkar 
prestatzen direnak, eta den-
bora galtzea dela iruditzen 
zaie sukaldeko lana. Horrela, 
sukaldean txukun eta gozo 
aritzeko produktu asko ez duzu 
topatuko merkatuan. Hara-
giarekin moldatzen dira, bai-
na arraina nahi izanez gero 
izoztua behar duzu, eta ez 
dakit nik... Noizean behin pi-
su-kideei esaten diet pata-
ta-tortilla edo paella egitera 
noala, ez zaidala ezer kostatzen, 
eta mahaian zain agudo jar-
tzeaz gain, harritu egiten dira!
Utzita al da daukazu sorkuntza, 
Andoaingo haurrak erbestean 
dokumentalari 2014an soinu 
banda jarri zenionez geroztik?
Horixe izan da publikoari be-
gira egin dudan lan bakarra. 
17 urte nituen orduan, eta 
pianoarekin osatu nuen. Oso 
bizipen polita izan zen, ikas-
garria. Obrak balio izan zidan 
nigan konfiantza hartzeko eta 
bide horretatik segitzeko, nahiz 
eta oraingo perspektibarekin, 
gauza batzuk aldatu egingo 
nizkioke. Egun, ez daukat be-
tirako baztertua fazeta hori, 
eta marinbekin inprobisazio-
ren bat edo beste egiten dut. 
Baina oraingoz interpretaria-
ren eginkizunari emana nago. 
Etorkizunean nork daki…

Rubio Babariako Estatu Operan, kontzertuetako batean. AIURRI

KULTURA

MIKEL ARBERAS ADUNA / LARRAUL
Manex Urkaregi larrauldarrak 
eta Xabat Miner adunarrak 
Junior mailako Zegama-Aiz-
korri lasterketan parte hartu 
zuten. Larrauldarrak badu 
esperientzia lasterka, izan ere, 
atletismoan aritzen zen, eta 
ondoren, futbolera igaro zen. 
Aurtengoan, Larraulgo herri-
ko lasterketa egin eta, orduz-
gero, entrenatzen aritu da 
Zegama-Aizkorrin parte har-
tzeko. Adunarra, berriz, men-
dian hazi eta hezi da, haren 
esanetan, aitak bultzatuta. 
Dena den, seriotasunez men-
dian lasterketa konfinamendu 
ostean hasi zen. Gainera, las-
terketa gehiagotan parte har-
tzeko nahia azaldu du.
Zuen kabuz ala taldean entrena-
tzen ari zarete?
Manex Urkaregi: Entrenamendu 
gehienak nire kabuz egin ditut; 
tarteka aitarekin ere joan izan 
naiz. Agian, ez dut baztertzen, 
datorren urtean talderen ba-
tean sartzea, baina, oraingoz, 
udan nire kabuz lanean jarrai-
tuko dut. 

Xabat Miner: Tolosako Zu-
mardia trail eskolako kide naiz, 
baina Zegama-Aizkorrin zure 
kabuz korritzen duzu, ez talde 
baten izenean. 
Nolatan erabaki zenuten Zega-
ma-Aizkorri Junior lasterketan 
izena ematea?
Manex Urkaregi: Nik Instagram 
sare sozialean ikusi nuen eta, 
bapatean, izena emateko go-
goa jarri zitzaidan. Egun ba-
tetik bestera, Zegama-Aizko-

rri Juniorren parte hartzeko 
erronka ezarri nion nire bu-
ruari. Ez da nolanahiko las-
terketa, gure lehiakideen ar-
tean, kataluniar eta madrildar 
ugari zeuden, beste batzuen 
artean. Maila handiko korri-
kalariak ziren, esaterako, lehen 
postuan sailkatu zena Espai-
niako txapelduna da. Bigarre-
nari Salomon markak babesa 
ematen dio.

Xabat Miner: Zumardia trail 
eskolako irakasleak erronka 

gisa Zegama-Aizkorri jar ne-
zakeela esan zidan. Hari horri 
tiraka, entrenamenduetan 
sentsazio onak eduki nituela 
medio, parte hartzera anima-
tu nintzen. Hala ere, buruari 
buelta ugari eman nizkion; 
jakin ezazu noren aurka lehia-
tuko zaren edota maila eman-
go dudan.

Bi aste lehenago korrikalarien 
zerrendak argitaratzerakoan, 
lehiakideei buruz informatzen 
hasten zara. 

Prestakuntza lan handia egin 
zenuten lasterketan parte hartu 
ahal izateko?
Manex Urkaregi: Nire kasuan, 
izena eman nuenean hasi nin-
tzen gogor entrenatzen. Izan 
ere, ordura arte, futbolean 
jokatzen nuenez, ezin nuen 
entrenamenduekin modu 
egokian tartekatu. Aitarekin 
mendira sarritan joaten nin-
tzen, batzuetan oinez eta bes-
teetan lasterketa, tartekatuz. 

Xabat Miner:  Zumardia klu-
bean astean behin aritzen naiz 
eta irakasleak, nahi izanez gero, 
entrenamenduen egutegi bat 
egiten digu.

Horren arabera entrenatu 
izan dut; batzuetan intentsi-
tate handiagoarekin edo gu-
txiagorekin.

"Junior mailako 
Zegama-Aizkorrin ere 
maila oso handia zen"
MANEX URKAREGI ETA XABAT MINER MENDI LASTERKARIAK

Larrauldarrak eta adunarrak Zegama-Aizkorri Junior Trail lasterketan parte hartu zuten.  
Maila ona erakutsi zuten eta pozik agertu dira emaitzarekin

"EZ DA 
NOLANAHIKO 
LASTERKETA"
MANEX URKAREGI

Manex Urkaregi larrauldarra eta Xabat Miner adunarra hurrenez hurren. AIURRI

ZEGAMA-AIZKORRI 
ERRONKA GISA 
JARRI DUT"
XABAT MINER

KIROLA

Hassan 
gailurrean

Aizkorri gainezka, 
urteko lasterketa 
garrantzitsuenean; 
lehenengoak igaro 
ziren, Kilian Jornet 
eta harekin batera 
Magnini gaztea. 
Guztiak oihuka ero 
moduan. Handik 
gutxira, Hassan Ait 
Chaou igaro zen, 
jende artean, baina 
bestelakoa izan zen; 
harrera ezberdina 
jaso zuen, 
pertsonalagoa, 
gertukoa. Zaleek 
Hassan ikaragarri 
maite dute, 
umiltasunaren eta 
kirolari onaren eredu 
baita. Billabonatarrak 
gailurra ukitu du 
trailean eta bizitzan.

Hassan Ait Chaou. AIURRI

MIKEL ARBERAS ZIZURKIL
Zizurkildarra 108. postuan 
sailkatu zen eta 4:57:05 den-
boran egin zuen. Urte hasieran, 
bost ordutik jaitseko helburua 
jarri eta hiru minutugatik lor-
tu zuen.
Zer moduzko esperientzia eduki 
zenuen Zegama-Aizkorrin?
Zer esango dizut ba: izugarriz-
ko lasterketa izan zen eta es-
perientzia ezin hobea. Aurre-
ko egunetan pentsatzearekin 
soilik oilo-ipurdia jartzen zi-
tzaidan. Lasterketa egunean, 
dortsalaren bila joan ginenean, 
harrituta gelditu ginen giroa-
rekin eta bertaratu zen jende-
tzarekin. 
Denbora bost ordutik jaistea lor-
tu zenuen. Marka txukuna da 
gero...
Urte osoan Zegama-Aizkorri 
lasterketarako entrenatzen 
aritu nintzen eta, azkenean, 
denbora nahiko ona lortu nue-
la esan daiteke. Bost ordutik 
behera jaistea nuen helburu 
eta hala izan zen. 
Jendetza bertaratu zen Aizkorri-
ra, bide ertzeak beteta eta pun-
ta jendez gainezka...
Zegama-Aizkorri lasterketako 
giroa alderaezina da. Sancti 

Espiritin gora nindoala ez nuen 
bidea ere ikusten; jende an-
dana bide ertzean, animatzen, 
oihuka eta txalo zaparrada 
artean.  
Datorren urtean ere parte hartu-
ko zenuke?
Jakina, ez eduki zalantzarik. 
Zoritxarrez, dortsala lortzea 
oso zaila da. Hala ere, esaten 
dutenez, denbora bost ordu-
tik behera jaitsiz gero, dortsa-
la ziurtatzen dizute. Ea egia 
den.

MIKEL ARBERAS ASTEASU
Asteasuarra 241. postuan sail-
katu zen eta 6:07:45 denbora 
egin zuen, jasandako erorke-
ta medio.
Zegama-Aizkorri ez da nolanahi-
ko lasterketa, nolakoa izan zen 
prestaketa lana?
Ernio mendia daukagu Astea-
suren inguruan eta, beraz, 
entrenatzeko leku aproposa. 
Ernio-Gazume ibilbidea sa-
rritan egin nuen. Hari horri 
tiraka, eguraldi ona egiten 
zuenean mendi aldera joaten 
nintzen eta, bestela, asfaltoan 
egiten nuen lasterka.
Oker ez banago, arazoak izan 
zenituen lasterketan, baina amai-
tzea lortu zenuen. Hori ere ga-
raipena da, ezta?
Arazoak baino ezbeharra izan 
nuen. Aratz igaro eta behe-
ranzko bidea hartu nuenean, 
erori egin nintzen. Kolpea 
nahiko gogorra izan zen; hortz 
bat hautsi eta kokotsean zau-
ri galanta egin nuen. Horrez 
gain, lasterketa bertan behera 
uzteko leku kaxkarra zela ohar-
tu nintzen.

Horiek horrela, buruari buel-
ta pare bat eman, eta laster-
ketarekin jarraitzea erabaki 

nuen, ilobak eta lagunak An-
draitzen zain bainituen. Ho-
rregatik eta burugogorkeria-
gatik lasterketa amaitu behar 
nuela erabaki nuen.
Zein nolako sentsazioarekin 
amaitu zenuen lasterketa?
Fisikoki minduta eta sentsazio 
gazi-gozoarekin. Alde batetik, 
pozik nago lasterketa amaitzea 
lortu nuelako; bestetik, triste 
erorketaren ondorioz goza-
tzeko aukera askorik eduki ez 
nuelako.

"Zegama-Aizkorri 
lasterketako giroa 
alderaezina da"

"Lasterketa amaitu 
behar nuela erabaki 
nuen"

AITOR SAN SEBASTIAN KORRIKALARIA IÑAKI SARASUA KORRIKALARIA

Aitor San Sebastian Aizkorrin . AIURRI Sarasua, artxiboko irudian. AIURRI 

KIROLA

PLAZAN BAZAN

PLAZAN BAZAN

EGILEA:  
GARBIÑE UBEDA 



AGENDAAGENDA

ERAKUSKETA

ANDOAIN 
Bibrak
Balliache artistaren pintura eta 
zeramika erakusketa, Basteron.
Azken eguna: Uztailak 2.

ZIZURKIL 
Gorputzak
LGTBI ardatz duen erakusketa.
Plazida Otaño liburutegia, 
ekainaren 20-uztailak 2.

DANTZA

AMASA-VILLABONA 
Irrika
Oinkari Dantza Eskolak eta Pirritx, 
Porrotx eta Marimotots pailazoek 
elkarlanean osatu duten 
emanaldia. Sarrerak salgai 
ekainaren 11n, Ikastolan.
12:00, Olaederra. 
Ekainak 19, igandea.

MUSIKA

ANDOAIN 
Easo Abesbatza+ Myriam 
Ulanga
Easo abesbatzak pianoaren 
laguntza izango du, Myriam 
Ulanga Andoaingo Udal Musika 
Eskolako zuzendariarena.
19:00, Bastero. 
Ekainak 10, ostirala.

Andoaingo Rock jaialdia
Aperitiv-a:  
Ramada Inn.12:00, Zumea plaza.
Natural Project.13:00, Juanita 
Alkain plaza.
John Dealer & The coconuts. 
14:00, Goikoplaza.
Emanaldi nagusia:  
Melenas, The Hanging Stars, 
-Gailu, El Drogas, Parlor Snakes, 
The Limiñanas.
18:00tan hasita. 
Ekainak 11. Nafarroa plaza.

Neomak
Emakumez osaturiko musika 
ikuskizuna. Kepa Junkeraren 
“sorginak” zirenak, orain proiektu 
berrian murgildu dira.
19:00, Bastero. 
Ekainak 17, ostirala.

ASTEASU 
Black Humour quartet eta 
New Lautan quartet
Klarinete bi laukote, Xiri-Miri 
kultur elkarteak antolatuta.
19:00, Asteasuko udal aretoa. 
Ekainak 10, ostirala.

MuGaz taldea
Musikari gazteen emanaldia.
18:30, Kale Nagusia. 
Ekainak 12, igandea.

HAUR ANTZERKIA

ANDOAIN 
Narcis@
Teknologia berrien harira 
sortutako ikuskizuna.
12:00, Bastero. 
Ekainak 12, igandea.

MAGIA EGUNA

ZIZURKIL 
Egun osoko ospakizuna
Goizean hasi eta iluntzera arte, 
magiak hartuko du Zizurkil.
 
Magia tailerra
Magia ere neskentzat bada.  
9 urtetik gorako neska-mutilei 
eskainitako magia tailerra.
11:00, Atxulondo kultur etxea.

Txoborro magoa
18:00, Aurrera plazan.

Eriz magoa
19:00, Joxe Arregi plazako 
estalpea.

Hodei magoa
20:00, Herrigunean.

Magia gala nagusia
Liuba eta Oliver magoak.  
14 urtetik gorakoentzat.  
Sarrera: 5 euro.
20:00, Atxulondo kultur etxea. 
Ekainak 18, larunbata.

IRTEERA

ZIZURKIL 
Pausoka
"Zatoz bidegorrian ibiltzera!" 
Elizpe jubilatuen elkarteak 
antolatuta.
10:00, Elizpe jubilatu elkartea.
Ekainak 22, asteazkena.

KIROLA

ZIZURKIL 
Alebinen V. txapelketa
Elbarrena futbol zelaia. 
Ekainak 18-19.

ARTE EKINTZA

AMASA-VILLABONA 
Udako solstizio gaua
Jon Iñaki Ormazabal eta Ramon 
Balerdi eskultoreen arte ekintza. 
Ondoren, basoko pertsonaien 
solstizio antzerkia.
22:00, plaza. 
Ekainak 23, osteguna.

AIURRI

BETERRI-AIZTONDO San Juan bezperako sua
Udaren etorrera ospatzeko jaia, auzo eta herrietan. Prestaketa egunak 
dira honakoak.
Eguna 23, osteguna.

AMASA-VILLABONA

GUREA ZINEMA

Gizatasunetik 
jainkotasunera
Film laburraren proiekzioa + 
solasaldia egileekin. Jon Iñaki 
Ormazabal eta Ramon Balerdi, 
billabonatar artistek, film labur 
honetan “Gizatasunetik 
Jainkotasunera” performancea 
aurkezten digute.
Ekainak 24, ostirala. 19:30.

ANDOAIN

BASTERO KULTURGUNEA

Sin ti no puedo
Ekainak 11, lar. 19:30, 22:00.
Ekainak 12, ig. 19:30.
Ekainak 13, astl. 19:30, 22:00.

Jurassic World: Dominion
Ekainak 18, lar. 19:30, 22:00.
Ekainak 19, ig. 19:30.
Ekainak 20, astl. 19:30, 22:00.

ZINEMA

OHARRA:  
Baliteke pandemiaren momentuko egoerak eraginda ekitaldiren batean aldaketak egin beharra izatea

EKAINAREN 10ETIK AURRERA
EMAIGUZUE ZUEN EKITALDIEN BERRI. Tel.: 943 300 732 / 619 163 537 / aiztondo@aiurri.eus / diseinua@aiurri.eus

ZORION-AGURRAKZORION-AGURRAK

ERREDAKZIOA ANDOAIN
Atal gogokoena bilakatu da 
bat baino gehiagoretzat, har-
pidedun batzuk aldizkariro 
parte hartzeko ohitura dute-
lako. Beste batzuk, sariaren 
arabera, parte hartu ohi dute. 
Eskerrik asko izena ematen 
duten guztiei. Aldizkari bakoi-
tzeko argi geratzen denez, 
harpidedun izateak saria dakar.

Aspillako zozketa
Aurreko Aiurrin parte hartze-
ko izena eman dutenen artean 
zozketa egin eta gero hauexek 
dira irabazleak:

• Begoña Calvo (Andoain).
• Jaione Goenaga (Andoain).
Garaian garaiko saski eder 

bana jasoko dute. Zorionak!

Olioaren zozketa
Aldizkari bi atzera eginez, 
Olioaren zozketa egin genuen 
eta hauexek dira bina botila 
eramango dituzten harpide-
dunak:

• Mila Ipintza (Zizurkil).
• Jone Otegi (Zizurkil).

Zozketa berria martxan
"La Almazara" kalitate gore-
neko olioa da, eta aiurrizaleen 
artean duen arrakasta ikusita, 
berriro ere zozketan jarriko 
ditugu 4 botila. Bi saridun 
izango ditu zozketa berriak. 
Animo!

Parte hartzeko moduak:
Whatsappa: 619 163 537.
Emaila: diseinua@aiurri.eus.
Telefonoa: 943 300 732.

ZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZORION AGURRAKZOZKETA

Aspillako otarren eta La Almazara 
olioaren zozketen irabazleak

• Guillermo San Sebastian Amenabar. Maiatzaren 15ean, 
Andoainen. 

• Maria Angeles Belamendia Tolosa. Maiatzaren 20an, 
Andoainen.

• Patxi Barrondo Erauzkin. Maiatzaren 20an, Andoainen. 
• Anttoni Sagarzazu Eguzkiagirre. Maiatzaren 28an, 

Andoainen. 
• Mª Belen Lizarribar Etxeberria. Maiatzaren 30ean, 

Andoainen. 
• Angel Rabadan Gonzalez. Ekainaren 2an, Andoainen. 
• Ramon Larburu Monfort. Maiatzaren 19an, Amasa-

Villabonan. 
• Ana Maria Elola Larrañaga. Maiatzaren 19an, Amasa-

Villabonan. 
• Josefa Ignacia Urkola Sorozabal. Maiatzaren 23an, 

Amasa-Villabonan.
• Felicitas Astiasaran Peñagarikano. Ekainaren 1ean, 

Amasa-Villabonan. 
• Jose Luis Otegi Tolosa. Maiatzaren 25ean, Asteasun. 

HERIOTZAK

ANDOAIN 
Jon Azpiroz
Maiatzaren 28an 
10 urte bete 
zituen. Urte 
askotarako Jon! 
Zorionak etxeko 
guztion partez.

ANDOAIN 
Nora Mendizabal 
Ezeiza
Norak ekainaren 
8an 19 urte 
beteko ditu. 
Jarraitu pilotan 
asko jokatzen! 
Muxu handiak, 
amona Miren eta 
aitona Estebanen 
partetik.

ANDOAIN 
Zorionak Aroa eta Libe!!!
Aroak 9 eta Libek 7 urte betetzen dituzte 
maiatzaren 29an eta ekainaren 8an. Muxu 
potoloak etxekoen partetik. Asko maite 
zaituztegu!!!

ANDOAIN 
Zorionak Inartxo
Aupa Inartxo, iada 
urtebete pasa da 
jaio zinenetik, 
zorionak eta mila 
muxu potolo 
etxekoen partetik 
txiki, maite 
zaitugu!!!

ENPLEGUA.
Pertsona euskaldun 
bat behar dugu Lan-
broa Tabernan lan 
egiteko. Interesa-
tuak kontaktuan 
jarri lanbroataber-
na1@gmail.com-
en edo 659 039 922 
telefonora deituta.

MERKATU 
TXIKIA

ANDOAIN
Ixiar Alkain
Zorionak Ixi!!! 
Ixiar Alkainek 
ekainaren 2an 15 
urte beteko ditu. 
Segi horrela 
"autentika" 
bizitzaz 
disfrutatuz. Muxu 
pottolo bat.

Eguerdiko 12:00tan hasiko da "Irrika" ikuskizuna. Prezioa 5 eurokoa da. AIURRI

IRUNE ALFONSO AMASA-VILLABONA
"Irrika" ikuskizuna ekainaren 
19an izango da: Sudur gorrien 
musika baliatuz, koreografia 
desberdinak eskainiko Oin-
karikoek. Eta, nola ez, pailazoak 
ere izango dira protagonista”.

Sarreren salmenta
Ekainaren 11n, larunbatarekin, 
egongo dira salgai 11:00tatik 
13:00etara Ikastolako ganba-
ran. Guztiak salduko ez balira, 
ekainaren 19an bertan jarriko 
dira salgai.

Oinkari Dantza Eskola eta Pirritx, Porrotx 
eta Marimotots elkarrekin Olaederran

Urte 
askotarako!
Zorion itzazu 
lagunak eta 
senitartekoak 
• www.aiurri.eus 

Zorion agurrak 
atalean. 

• Whatsapp bidez 
619 16 35 37

• diseinua@ 
aiurri.eus

• Arantzibia 4-5, 
behea Andoain

• Telefono 
zenbakia:  
943 300 732.

ERREDAKZIOA ZIZURKIL
Jolas parke naturala hiru ere-
muz osatua dago, Oreka jola-
saz, gune artistiko eta irakur-
keta txokoaz eta zentzumenen 
parkeaz. Hiru gune hauei 
esker,hainbat helburu erdie-
tsiko dituzte. Aiurri.eus web-
guneko komunitatean zabal-
dutako idatzitik, hauxe nabar-
mendu daiteke: "Pedro Mari 
Otañoko ikasleek Ikasleen 
Ametsa adosten dute. Amets 
honek zenbait baldintza bete 
behar ditu. Batetik, gauzaga-
rria izatea, eta bestetik, esko-
la nahiz komunitate osoari 
onura ekartzea. Amets hauek, 
batzuetan, erraz eta oso epe 
motzean gauzatzeko modu-
koak izaten dira, baina beste 
batzuetan, lanketa eta denbo-
ra andana eskaintzea eskatzen 
dute. Horren adibide da, aur-
tengo ikasturtean egi bihurtzea 

lortu den ametsa, hau da, 
jolas parke naturala eraikitzea. 
Oraingo honetan, ametsa gau-
zatzeko, eta parkea eraikitze-
ko ezinbestekoa izan da ko-
munitatea osatzen dugun 
eragileon elkarlana, hauen 
artean OMBU familia elkartea, 
Eskola eta Zizurkilgo Udala".

Jolas parke berria. OTAÑO

Pedro Mari Otañoko 
ikasleak jolas parke 
berriarekin pozik
Jolas parke naturalaz gozatzen ari dira ikasleak, azken aste 
hauetan. Ametsa bete dutelako pozarren dauden

Balenziaga 
diseinatzailearen 
grabaketa saioa 
Elizmendin

ERREDAKZIOA ASTEASU
Moriarti ekoizpen etxea ezagun 
egin zen Handia filmaren gra-
baketaren ostean, bereziki. 
Egun hauetan Jon Garaño, 
Aitor Arregi eta Jose Mari Goe-
naga zuzendariak Balenziaga 
diseinatzaile ezagunaren seriea 
grabatzen ari dira. Ekainaren 
11n Elizmendi izango dira eta 
auzuneko hainbat espazio 
erabiliko dituzte. Udalak za-
baldu duen bandoaren ara-
bera, grabaketa saioa goizeko 
06:00tan hasiko da, arratsal-
deko 17:00ak arte. Grabazio-
rako ekarriko dituzten furgo-
neta eta kamioientzat eskola 
txiki zaharreko aparkalekua 
eta eskolako aparkalekua era-
biliko dituzte. Eta aktoreen 
prestaketa eskola txikian egin-
go dute. Grabazioak auzotarren 
egunerokoan eragina izango 
du. Auzotarrek bezperatik 
ezingo dute kotxerik utzi Eliz-
mendiko plazan, erretoretxe 
inguru osoan, Elizegiko bidean 
eta Erretoretxetik Elorrieta 
alderako bidean.

Pintura, zeramika 
eta eskultura 
"Bibrak" 
erakusketan

ERREDAKZIOA ANDOAIN
Miguel Balliache artistaren 
erakusketa zabalik dago Bas-
teroko erakusketa gelan, uz-
tailaren 2a arte. Caracasen jaio 
eta azken urtetan Donostian 
bizi da, eta azken lau urtetan 
egindako lanen aukeraketa 
egin du. Aurkezpenean egileak 
berak esan zuenez, ikusleak 
pinturan, eskulturan, eta ze-
ramikan agertzen diren pen-
tsamenduekin, bibrazioekin 
eta kolore-sentsazioekin egin 
ahal izango dute topo.

AIURRI

Rock jaialdiaren ordutegiakZirkuolan izena emateko epea zabalik
Larunbat honetan Andoaingo Rock jaialdia ospatuko da. 
Sarrera doakoa da, eta taldeen ordutegia honakoa da: 
18:00tan Melenas, 19:05tan The Hanging Stars, 20:10tan 
-Gailu, 22:00tan El Drogas, 23:35tan Parlor Snakes eta 
00:50etan The Limiñanas. 

Zirkua eta arte eszenikoak euskaraz sustatzen dituen Adunako 
lantegia martxan jarri da, ikasturte berriari begira. Irailaren 
5ean abiatuko dira helduak, eta irailaren 12an haurrak. 
Informazio gehiago 611 62 77 82 telefono zenbakian eta 
zirkuola@gmail.com e-posta elektronikoan.

PARLOR SNAKESAIURRI

AGENDA

EGILEA:  
OLAIA ZAPIRAIN 

EGILEA:  
OLAIA ZAPIRAIN 

GAIA:  
ANDOAINGO ROCK JAIALDIA

ILUSTRAZIOA

